
GANNI DARMANIN

(1817-1908)
MARMISTA U STATWARIJU LI HABB LILL-ISLA

Il-familja “Darmanin” b’rabta ma’ l-istatwi hi maghrufa hafna. Imma wiehed minn
ulied din il-familja tant inhass li kien issupera lill-ohrajn b’mod li, hdejn tieghu, 1-
ismijiet ta’ 1-ohrajn donnhom intfew. Meta llum nghidu li xi statwa nhadmet minn
Darmanin, f’mohhna jigi minnufih Karlu jew Karlozz. Madankollu, Karlozz Darmanin
ma kienx wahdu. Hu kien imnissel go familja 1i fiha l-ahwa, imrawwmin minn
missierhom Guzeppi, hadmu flimkien ghall-knejjes, palazzi, u postijiet ohrajn taghna.
Kellhom dar kbira bi tliet bibien fi Triq il-Vitorja, fl-Isla. Fugha, kienu jidhru b’ittri
kbar il-kelmiet Giuseppe Darmanin e Figli. Guzeppi kien l-ispirazzjoni ta’ wliedu.
Karlozz kien il-“princep” ta’ l-istatwarji, kif kien hawn min sejjahlu. Imma,
sfortunatament, l-iben il-kbir tal-familja, u l-ahjar fosthom bhala marmista, kwazi
intesa. Qarib ta’ l-istess familja kien Glormu, li 1-Isla tiftakar fih ghall-istatwa ta’
San Guzepp li hadmilha fil-kartapesta.

L-Ewwel Zmien ta’ Ganni

F’din il-kitba sejjer naghti ftit taghrif fuq Ganni Darmanin, li kien jigi hu Karlozz.
Hu kellu jghaddi l-ahjar snin ta’ hajtu go I-Isla. Gie f’din il-belt meta kien ghadu
zghir hafna. Fil-fatt, Guzeppi Darmanin, flimkien ma’ martu Marija (imwielda
Cumbo), fI-1816, marru joqoghdu fil-belt Valletta wara z-zwieg taghhom. Kienu fit-
territorju tal-parro¢¢a ta’ San Pawl. Kien hemm li, fit-3 ta’ April 1817, tweldilhom
l-ewwel iben taghhom. Gie mghammed I-ghada fil-Kolleggjata ta’ San Pawl mill-
Kan. Dun Pawl Borg, li kien il-Vigarju-Kurat. Lilu semmewh Ganni. Imma, flimkien
ma’ l-isem li bih kellu jibqa’ maghruf, zidulu l-ismijiet ta’ Pawlu, Lwigi, Pietru,
Baskal, u Ruzar. Bhala parrini, hu kellu lil Anton Schembri u Ganna, it-tnejn mill-
Belt.’

Guzeppi, missier Ganni, fi zmien qasir telaq mill-Belt u gie jogghod 1-Isla. F’din
il-belt tweldulu l-ulied 1-ohrajn tieghu, fosthom il-maghruf Karlozz. Hu kien l-origni
ta’ ditta 1i saret maghrufa hafna. Uliedu bdew jixorbu s-sengha tieghu. Imma xi
xoghlijiet baqghu jidhru qishom f’anonimat. Ma nafux ezattament min kien il-mohh
taghhom. Billi l-ulied bdew jahdmu ma’ missierhom, xi opri taghhom fl-irham bdew
jidhru registrati bhala mahdumin mid-ditta Giuseppe Darmanin e Figli. Biex insemmu
kaz ta’ 1-Isla, meta nhadmet vaska ta’ rham fis-sagristija tal-parrocca, fl-1878, din
tidher mahduma minn din id-ditta.? i

Jidher li Karlozz ma damx wisq ma ntafa’ ghal rasu, ghax hu beda jkollu bosta
kummissjonijiet ta’ statwi. L-akbar ghajnuna ghall-missier kien Ganni. Barra minn
hekk, fi zmien qasir, Ganni beda jiehu r-responsabbiltd princ¢ipali ghal-lavuri fl-
irham. L-ahwa Darmanin, taht it-tmexxija ta’ Ganni, mhux biss hadmu xoghol fl-
irham, imma rrestawraw ukoll xi hsarat. Zgur li l-isem ta’ Ganni jinstab f’registri ta’

parrocci, meta lilu hallsuh tax-xoghol tieghu. Lilna hawn jinteressana nghidu li ismu
jidher kemm-il darba fir-registri ta’ l-amministrazzjoni tal-parrocca ta’ 1-Isla.?

Fratelli tat-Trinita
’ Ganni Darmanin kien nisrani li kellu parti
attiva fil-parrocci li ghex fihom. Il-
parrocca ta’ tfulitu u zoghzitu kienet din
ta’ 1-Isla. F’din il-parrocca, hu nkiteb
bhala fratell fil-Fratellanza tat-Trinita. Il-
fratelli kienu kuntenti hafna bih ghax
hassew li hu kien ged jaghmlilhom gieh.
Huma ma naqsux milli jitolbuh
jaghtihom xi servizz ghall-altar taghhom
fil-Kolleggjata. F1-1853, meta hu kellu
36 sena, Ganni gie kummissjonat minn
dik il-Fratellanza biex ikun id-disinjatur
tal-prospettiva ta’ rham ta’ dak l-altar tat-
Trinita.* Kien fl-istess sena meta
Tommaso Madiona pitter il-kwadru tat-
Trinita Qaddisa ghal fuq dak l-altar.’

-

Marmista li Jmexxi 1-Ohrajn

Ghalkemm Ganni Darmanin kien
statwarju wkoll, niddeskrivuh ahjar jekk
insejhulu  marmista. Hu, mhux
semplicement kien jahdem ma’ missieru
u hutu, imma kien fdat bl-akbar

T . responsabbilta fix-xoghol. Missieru
L-altar tat-Trinita kif kien qabel il-gwerra. 5 o SLE0h A ; 3 :
Ganni Darmanin iddisinja l-prospettiva t# ~ Guzeppi kien jitlaq id-daqqa finali
l-irham ta’ dan l-altar. f’idejh. Fl-ewwel zmien, hu deher imexxi
ghaliex kien l-akbar fost hutu. Imbaghad,
meta l-missier irtira mix-xoghol, id-ditta Darmanin giet f’idejh ghax-xoghol fl-irham.
Fl-Isla, hu jintrabat 1-izjed ma’ l-altar tat-Trinitd. Ghal Ganni, inkiteb espressament:
“Bhala l-akbar fost hutu, hu mexxa x-xoghol tat-tqeghid ta’ dak l-irham tant sabih
li jzejjen dik il-prospettiva meraviljuza u ta’ 1-ghageb (ta’ l-altar tat-Trinitd).* Imma
d-direzzjoni tax-xoghol thalliet f’idejn Ganni, mhux semplicement ghax kien il-kbir,
imma l-izjed ghax kien wiehed ta’ hila.

Il-hila ta’ Ganni ma rawhiex in-nies ta’ I-Isla biss. Meta Dun Guzepp Micallef
kiteb l-istorja ta’ Hal Luqa, hu kiteb: “L-artal inhadem mid-Ditta ta’ 1-Ahwa Darmanin,
fuq disinn ta’ wiehed mill-ahwa stess jismu Ganni”. Dan juri li Ganni kien jingala’
biex jiddisinja wkoll xi opra li jahdimha fl-irham. Micallef kiteb dwar 1-altar maggur
tal-parroé¢a. Il-hila ta’ Ganni bhala artist tidher minn dak li nkomplu nagraw:

“Inhadem fis-snin 1838—41. Hareg bicca xoghol tassew sabiha li giet imfahhra sew
ghad-disinn kemm ghall-irham minn hafna li kienu jifhmu fl-arti”’

L-ahwa Darmanin, minbarra Karlozz, bagghu jahdmu flimkien. Imma d-disinji u
d-direzzjoni kienet ta’ Ganni. Pietru Pawl Castagna, meta gie biex jippubblika Storja
ta’ Malta, kellem lil Ganni Darmanin, u minn fommu gabar it-taghrif dwar liema
kienu 1-opri li hargu minn idejh. Zgur li 1-lista ma hiex shiha ghax Ganni ghex ghal
ghoxrin sena ohra. Imma I-lista ta’ xi opri fl-irham taghtina idea tajba ta’ kemm
Ganni Darmanin kien sar maghruf. Fost I-opri tieghu fl-irham, kien hemm 1) il-bust
tat-Tabib Lwigi Pisani fil-Mall, ii) I-armi rjali fil-Palazz tal-Belt, f"Porte de Bombes,
u f’postijiet ohrajn, iii) armi ohrajn fil-Barrakka, is-Suq, u ohrajn. Hu kien jinqala’
wkoll ghal disinji ta’ pavimenti ghal xi knejjes. Fosthom insemmu l-pavimenti ta’
San Pawl tal-Belt, ta’ tliet knejjes fil-Birgu, li huma I-parro¢éa, il-Lunzjata, u Santa
Skolastika. Hadem ukoll il-pavimenti ta’ 1-Oratorju tal-katidral ta’ Malta u tal-korsija
tal-katidral ta’ Ghawdex.

L-Isla wkoll irrikorriet ghand Ganni Darmanin ghall-paviment ta’ l-aqwa zewg
knejjes taghhom. Saru fuq disinn tieghu u b’xoghol tieghu u tal-haddiema tieghu I-
pavimenti tal-Kolleggjata u tal-Portu Salvu. Lil Ganni, kienu jfittxuh anki ghall-
pavimenti ta’ xi djar privati. Inzidu wkoll 1i dak ta’ Hal Luga ma kienx l-altar
wahdieni li thalla f’idejh. Hu gie mfittex anki ghal bosta lapidi u skrizzjonijiet fl-
irham. Hutu baqghu jahdmu mieghu; imma d-direzzjoni kienet tkun f’idejh.?

Statwi li Hargu Minn Idejh

Ganni Darmanin izzewweg ma’ Marija Tereza Fleri. Fost uliedu, hu kellu wahda li
kien jisimha Marija. Lil din, mhux biss harrigha fis-sengha tieghu ta’ skultur, imma
lil Castagna qallu wkoll 1i dik bintu kienet tinqala’ dagsu. Mill-Isla, hu mar jogghod
il-Birgu. F’kull statwa li hu ghamel biex jintramaw fit-toroq, Ganni kien assistit
dejjem minn bintu Marija. [l-Birgu gawda izjed minn ohrajn ghall-istatwi. Hu hadem
hafna statwi kemm ghax gie mitlub minn dawk tal-Kolleggjata ta’ San Lawrenz, kif
ukoll mill-Patrijiet Dumnikani. Kienu statwi tal-kartapesta li ntramaw fit-toroq ghall-
festi. Hu u bintu hadmu ohrajn ghal Bormla, Haz-Zabbar, Haz-Zebbug, Hal Kirkop
u Hal Qormi. Fl-ahjar tieghu, lil Ganni bdew ifittxuh biex jahdem statwi tal-kartapesta
anki ghal barra minn Malta. Imma l-istatwa li, ghaliha, baga’ msemmi l-izjed hi dik
tal-Madonna tal-Gilju li, fI-1876, hu hadem fil-kartapesta ghall-Imqabba.’

Kumment Dwar 1-Istatwi

Filwagqt li, ghal xoghol fl-irham, Ganni kien imexxi il hutu, meta I-opra kienet tkun
statwa tal-kartapesta, il-mohh l-izjed genjali kien Karlu. Gie li naraw xebh kbir bejn
statwa ta’ Ganni u ohra ta’ Karlu. Gie li, biz-zmien, xi statwa ta’ Ganni ssejhet ta’
Karlu. Ganni ghamel xi statwi ohra ghall-knejjes, minbarra dik tal-Gilju ghall-Tmqabba.
Hu hadem ir-Redentur u I-Anglu ta’ Kristu fl-Ort tal-Birgu. Imma dak l-anglu nkiser
fil-gwerra, u sar iehor minn Guzeppi Caruana.'® Ghall-Birgu, hu hadem ukoll Santu
Rokku u 1-Madonna tal-Karita. Hi tieghu wkoll statwa ta’ San Duminku li kienet fil-

kunvent tad-Dumnikani tal-Birgu. Hargu minn idejh ukoll it-tliet figuri tal-vara 1-
kbira tai-Zejtun: il-Madonna, San Gwann, u 1-Madalena.!!

B’xorti hazina, Ganni ma hux maghruf dags kemm jisthogqlu. Bintu Marija kienet
sfortunata izjed minnu. Ma nafux 1i hi hadmet xi statwi wara l-mewt ta’ missierha,
u s-sehem ezatt taghha fl-istatwi ta’ Ganni qatt ma kien maghruf. Mill-Birgu, Ganni
tala’ joqghod ir-Rabat. Daru kienet fi 83 Triq il-Buskett (illum ‘Borg Olivier’). Ma
kienx imbieghed mill-kflisja ta’ San Duminku. Ghalhekk, hu nkiteb bhala fratell tar-
Ruzarju f’dik il-Knisja. Martu Marija Tereza mietet qablu. Ghalhekk, Ganni romol,
imma hajtu kienet wahda twila hafna. Hu miet fl-4 ta’ Dicembru 1908 fid-dar tieghu
tar-Rabat. Bhala fratell tar-Ruzarju, hu gie midfun fil-knisja ta’ San Duminku.'?

Nittama li din il-kitba tghin biex marmista u statwarju li habb lill-Isla u kien
marbut maghha jinghata xi ftit mill-gieh li jisthoqqlu. Forsi, biz-zmien, ma nibqghux
inhalltuh izjed ma’ huh Karlu. Hu aktar difficli li nifirdu l-opri ta’ Ganni minn dawk
ta’ bintu Marija. Isem Ganni jisthoqqlu li jidher ma’ ta’ dawk li ghamlu gieh lil
Malta bil-kwalitajiet artistici taghhom tul is-seklu dsatax u I-bidu ta’ 1-ghoxrin. Nittama
li ismu wkoll ghad jidher ma’ ta’ dawk 1i ghamlu gieh lil art twelidhom.

